
Prahlada Te Paramaputapadam Namami

પ્રહ્લાદ તે પરમપૂતપદં નમામિ

ભક્તાગ્રણીર્ભજનતત્પર ભૂરિભાગ
શ્રીમન્નૃસિંહ   પદપદ્મ પરાગભૃઙ્ગ  ।
ત્વત્સમોઽસ્તિ ભુવને પરમો વિરાગી
પ્રહ્લાદ તે પરમપૂતપદં નમામિ॥ ૧॥
જાતોઽપિ દાનવકુલે ન ચ તે કુબુદ્ધિઃ
દેહેઽપિ નો તનુમતિર્વિમલાત્મબુદ્ધિઃ   ।
ઈશાત્મકં જગદિદં સ્થિરબોધ એવ
પ્રહ્લાદદ તે પરમપૂતપદં નમામિ॥ ૨॥
દ્વેષ્ટા હિરણ્યકશિપુર્જનકઃ સુરારિઃ
સાધ્વી ચ તે પતિરતા જનની કયાધુઃ ।
તાભ્યાં જનિસ્તવ શુચિર્ન વિચિત્રમેતત્
પ્રહ્લાદદ તે પરમપૂતપદં નમામિ॥ ૩॥
બાલ્યાન્ન તે વિષયલોલુપતા કદાપિ
લક્ષ્મીપતેશ્ચરણચિન્તનતત્પરોઽસિ ।
લોભો લવોઽપિ ન ચ તે નિજરાજ્યલક્ષ્મ્યાઃ
પ્રહ્લાદદ તે પરમપૂતપદં નમામિ॥ ૪॥
સન્ત્રાસિતઃ સ્વજનકેન સુપીડિતોઽપિ
ક્ષિપ્તોઽપિ શૈલશિખરાત્ દહને સુદગ્ધઃ ।
ત્વં રક્ષિતોઽસિ ભગવત્કૃપયૈવ સાધો
પ્રહ્લાદ તે પરમપૂતપદં નમામિ॥ ૫॥
યસ્મિન્ મહેશ્વર-મહાત્મ-કૃપા સદૈવ
તં તાપયન્તિ ન કદા વિપદાઃ સુઘોરાઃ ।
અગ્નિર્ન તં દહતિ મજ્જયતિ નાબ્ધિઃ
પ્રહ્લાદ તે પરમપૂતપદં નમામિ॥ ૬॥

વાણિસ્સદા જપતિ તે પરમેશનામ
ચિત્તં ચ ચિન્તયતિ હ્યચ્યુતચારુરૂપમ્ ।
દૃષ્ટિઃ પ્રભું જગતિ પશ્યતિ વાસુદેવં
પ્રહ્લાદ તે પરમતપૂતપદં નમામિ॥ ૭॥
વિદ્યાવિશારદ-સુરર્ષિ  -મહાકૃપાતઃ
ભક્તિસ્ત્વયા નવવિધાઽધિગતા મહાત્મન્ ।
યેનૈવ તે મનસિ શાશ્વતશાન્તિસૌખ્યં
પ્રહ્લાદ તે પરમપૂતપદં નમામિ॥ ૮॥
જ્ઞાનામ્બુધિઃ પરમભાગવતોઽસિ ધીરઃ
ભક્ત્યા ત્વયા પ્રકટિતં પરમાત્મતત્વમ્ ।
મન્યુર્હરઃ પ્રશમિતઃ પદવન્દનેન
પ્રહ્લાદ તે પરમપૂતપદં નમામિ॥ ૯॥
ભક્તિપ્રિયો હિ ભગવાન્ સ ચ ભાવવશ્યઃ
જ્ઞાનાદિકેન સ કદા પરિતુષ્યતે વૈ
સેવ્યા ચ સૈવ સુજનૈઃ સતતં મતં તે
પ્રહ્લાદ તે પરમપૂતપદં નમામિ॥ ૧૦॥
હે વીરવૈષ્ણવ વિશેષવિદગ્ધવૃત્તે
બ્રહ્મણ્ય શીલગુણસમ્ભૃતશુદ્ધકીર્તે ।
રામેઽસ્તુ તે પરમભક્તિલવો દયાલો
પ્રહ્લાદ તે પરમપૂતપદં નમામિ॥ ૧૧॥
ઇતિ પ્રહ્લાદ તે પરમપૂતપદં નમામિ ।
રચયિતા - રા. વ. ખાડિલકર (વકીલ) નાશિક

